
shrIraghunAthAShTakam

ஶ்ரீரகு⁴நாதா²ஷ்டகம்

ஶ்ரீ க³ணேஶாய நம: ।
ஶுநாஸீராதீ⁴ஶைரவநிதலஜ்ஞப்தீடி³தகு³ணம்
ப்ரக்ரு’த்யாऽஜம் ஜாதம் தபநகுலசண்டா³ம்ஶுமபரம் ।
ஸிதே வ்ரு’த்³தி⁴ம் தாராதி⁴பதிமிவ யந்தம் நிஜக்³ரு’ஹே
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 1॥
நிஹந்தாரம் ஶைவம் த⁴நுரிவ இவேக்ஷும் ந்ரு’பக³ணே
பதி² ஜ்யாக்ரு’ஷ்டேந ப்ரப³லப்⁴ரு’கு³வர்யஸ்ய ஶமநம் ।
விஹாரம் கா³ர்ஹஸ்த்²யம் தத³நு ப⁴ஜமாநம் ஸுவிமலம்
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 2॥
கு³ரோராஜ்ஞாம் நீத்வா வநமநுக³தம் தா³ரஸஹிதம்
ஸஸௌமித்ரிம் த்யக்த்வேப்ஸிதமபி ஸுராணாம் ந்ரு’பஸுக²ம் ।
விருபாத்³ராக்ஷஸ்யா: ப்ரியவிரஹஸந்தாபமநஸம்
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 3॥
விராத⁴ம் ஸ்வர்நீத்வா தத³நு ச கப³ந்த⁴ம் ஸுரரிபும்
க³தம் பம்பாதீரே பவநஸுதஸம்மேலநஸுக²ம் ।
க³தம் கிஷ்கிந்தா⁴யாம் விதி³தகு³ணஸுக்³ரீவஸசிவம்
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 4॥
ப்ரியாப்ரேக்ஷோத்கண்ட²ம் ஜலநிதி⁴க³தம் வாநரயுதம்
ஜலே ஸேதும் ப³த்³த்⁴வாऽஸுரகுல நிஹந்தாரமநக⁴ம் ।
விஶுத்³தா⁴மர்தா⁴ங்கீ³ம் ஹுதபு⁴ஜி ஸமீக்ஷந்தமசலம்
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 5॥
விமாநம் சாருஹ்யாऽநுஜஜநகஜாஸேவிதபத³
மயோத்⁴யாயாம் க³த்வா ந்ரு’பபத³மவாப்தாரமஜரம் ।
ஸுயஜ்ஞைஸ்த்ரு’ப்தாரம் நிஜமுக²ஸுராந் ஶாந்தமநஸம்
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 6॥

ப்ரஜாம் ஸம்ஸ்தா²தாரம் விஹிதநிஜத⁴ர்மே ஶ்ருதிபத²ம்
ஸதா³சாரம் வேதோ³தி³தமபி ச கர்தாரமகி²லம் ।
ந்ரு’ஷு ப்ரேமோத்³ரேகம் நிகி²லமநுஜாநாம் ஹிதகரம்
ஸதீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 7॥
தம: கீர்த்யாஶேஷா: ஶ்ரவணக³த³நாப்⁴யாம் த்³விஜமுகா²ஸ்தரிஷ்யந்தி
ஜ்ஞாத்வா ஜக³தி க²லு க³ந்தாரமஜநம் ॥
அதஸ்தாம் ஸம்ஸ்தா²ப்ய ஸ்வபுரமநுநேதாரமகி²லம்
ஸஸீதம் ஸாநந்த³ம் ப்ரணத ரகு⁴நாத²ம் ஸுரநுதம் ॥ 8॥
ரகு⁴நாதா²ஷ்டகம் ஹ்ரு’த்³யம் ரகு⁴நாதே²ந நிர்மிதம் ।
பட²தாம் பாபராஶிக்⁴நம் பு⁴க்திமுக்திப்ரதா³யகம் ॥ 9॥
॥ இதி பண்டி³த ஶ்ரீஶிவத³த்தமிஶ்ரஶாஸ்த்ரி விரசிதம் ஶ்ரீரகு⁴நாதா²ஷ்டகம்
ஸம்பூர்ணம் ॥

